HAJJ 

ANG KAHULUGAN NG HAJJ:

Sa palawikaang pananaw: Pagpunta sa mga partikular na pook na banal.

Sa panghukumang pananaw: Pagpunta sa Makkah upang magsagawa ng mga partikular na gawa, sa mga partikular na oras, para sa layuning pagsamba.

Sinabi ng Allah:

(و لله على الناس حج البيت من استطاع إليه سبيلا, و من كفر فإن الله غني عن العالمين)
“..At para sa Allah tungkulin ng tao ang pag-hajj sa bahay (Ka’bah), sa  sinumang may kakayahang pumunta rito.  At sinuman ang magtatwa (sa Hajj). Samakatuwid, katotohanan ang Allah ay malaya sa pagpapala ng Alamin (lahat ng nilikha).” [Al-Imran: 97]  

ANG PAGKA-LEHITIMO NG HAJJ (PAGLALAKBAY SA MAKKAH)

1. Ang Hajj ay kinakailangang isagawa minsan sa tanang-buhay.

2. Ang Hajj ay panlimang haligi ng Islam.

3. Ang Hajj ay ipinag-utos sa mga Muslim noong ika-siyam na taon ng Hijra. 

MGA KAHALAGAHAN (KABUTIHAN) NG HAJJ

قال رسول الله ({من حج فلم يرفث و لم يفسق رجع كيوم ولدته أمه}.   رواه مسلم

Sinabi ng Sugo ng Allah ((): [ Ang sinumang magsagawa ng Hajj at hindi nakapagsalita ng malalaswang pananalita (o nakapagtalik sa kanyang asawa) at hindi nakasuway (sa mga kautusan ng Allah). Siya ay babalik (sa kanyang pinanggalingang bayan) ng tulad ng araw ng pagka-anak sa kanya ng kanyang ina ]. Tinipon nina Al-Bukhari at Muslim

MGA PAKINABANG DULOT NG HAJJ

1. Ipinapakita ang pagiging pang-sandaigdigan ng Islam.

2. Ipinapaalaala sa atin ang araw ng paghuhukom.

3. Paglilinis sa sarili mula sa kasalanan.

MGA KONDISYON SA PAGKA-OBLIGASYON NG HAJJ

1. Islam.

2. Katinuan (may sapat na pag-iisip).

3. Kahustuhan ng gulang (pagbibinata/Pagdadalaga)

4. Kakayahang makapagsagawa ng Hajj.
5. Malaya (hindi alipin).

6.  Para sa mga kababaihan: dapat na siya ay may Mahram (Maaaring ang kanyang asawang lalaki o isang malapit na kamag-anak na lalaki na hindi pinapahintulutang makapagpakasal sa kanya. At kinakailangan ding nasa hustong gulang upang makayang ipagtanggol siya).

MGA HALIGI (ARKAN) NG HAJJ

1. Al-ihram
2. Al-Wukuf (pananatili) sa Arafah.
3. Tawaf Al-Ifadah.

4. Sa’y.
MGA WAJIBAT SA HAJJ (Kanais-nais na isagawa)

1. Ang pag-Ihram umpisa sa Miqat.

2. Pananatili sa Arafah hanggang sa paglubog ng araw.

3. Pagtulog sa Muzdalifah.
4. Pagtulog sa Mina.
5. Pagbato sa Jamarat.
6. Pag-aahit o paggupit sa buhok.

7. Tawaf Al-Wada’a (pamamaalam na Tawaf).

MGA URI NG NG HAJJ

1. IFRAD (Tanging Hajj lamang): Ang layuning isasagawa.

2. QIRAN (pinagsamang Hajj at Umrah): Ang layunin ay isagawa ang Hajj at Umrah nang magkasama at ang pagsasawa ng isang Tawaf at isang Say’ ay sapat na.

3. TAMATTU’ (pagdurugtong sa Umrah at Hajj): Ang pinakamainam na debosyon sa mga uri ng Hajj – Pagsasagawa ng Umrah sa buwan ng Hajj at pag-alis sa sarili mula sa Umrah. At sa ika-8 araw ng Dhul-Hijjah ay magsagawa ng Ihram upang makapagsagawa ng Hajj.

* Karagdagang kaalaman: [Ang alay (sakripisyo) na isang tupa o 1/7 bahagi ng isang kamelyo o baka ay (magiging) sapilitan kung ang taong nagsasagawa ng Hajj ay hindi mula sa Makkah. Kung hindi makakayanang magsakripisyo (mag-alay sa pamamagitan ng pagkatay ng hayop), sa gayon ay dapat siyang mag-ayuno ng sampung araw (Tatlong araw sa mga araw ng Hajj at pitong araw kapag bumalik na siya sa kanyang Bansa].

KAHULUGAN NG IHRAM

· Ang layuning pumasok sa kalagayan ng Hajj.
· MUHRIM: Ang taong nasa kalagayan ng Ihram.
KABAWALAN HABANG NASA KALAGAYAN NG IHRAM
a. Sa mga kalalakihan:




 KUNG NAGAWA:


1.  Pagtakip sa ulo




Normal na kabayaran*

2.  Pagsusuot ng damit na may tahi      
            Normal na kabayaran

b. Sa mga kababaihan:

1.  Pagsusuot ng Niqab



Normal na kabayaran

     (taklob sa ulo at mukha na may butas para sa mga mata)

2.  Pagsusuot ng guwantes


            Normal na kabayaran

k. Sa dalawa (pareho)

1.  Pag-aahit ng buhok



Normal na kabayaran

2.  Pagpuputol ng mga kuko


            Normal na kabayaran

3.  Paglalagay ng pabango


            Normal na kabayaran

4.  Pagpapakasal (kahit Pakikipagkasundo)
               Walang kabayaran

5.  Pangangaso




Kapantay na kabayaran

6. Pakikipagtalik

Kung bago ang unang pag-alis  (Tahallul Awwal)    Pangunahing kabayaran**

                                                                        (At saka siya ay makasalanan, ang kanyang Hajj ay 

                                                                          nawalan ng saysay, kung kaya’t siya ay magsagawa

                                                                          ng Hajj sa susunod na taon).

Kung pagkatapos ng unang pag-alis
                        Normal na kabayaran

                                                               (At saka siya ay makasalanan, dapat siyang magsagawa

                                                                ng panibagong Ihram mula sa Tan’eem).




7.  Pagsasagawa ng seksuwal na gawain
            Normal na kabayaran

-Ngunit sa ilalim ng tatlong kondisyon:


1.  Layunin
2.  Kaalaman
3.Pagka-unawa

*Normal na Kabayaran


1.  Pag-aayuno ng tatlong araw

(Siyam) o di kaya 


2.  Pagpapakain ng anim na mahihirap
(Sadaqah) o di kaya


     (1/2 Sa’a  bawat isa)


3.  Pagsasakripisyo (Pag-aalay) ng tupa
(Nusuk) 

Ang Allah ay nagsabi:

[فمن كان منكم مريضاً أو به أذًى من رأسه ففديةٌ من صيامٍ أو صدقةٍ أو نسكٍ].
 “At sinuman sa inyo ang may sakit o may karamdaman sa kanyang anit, kinakailangan niyang magbayad ng Fidyah ng pag-aayuno o Sadaqah o Nusuk.” [Al-Baqarah:196]
**Pangunahing Kabayaran


Pagsasakripisyo (Pag-aalay) ng kamelyo o baka.

                    PANGKALAHATANG MGA PUNA

1.  Siya ay nararapat magsagawa ng TALBIYAH mula sa pag-umpisa ng IHRAM hanggang sa Pagbato sa Malaking JAMRA-TUL-AQABA sa ika-10 araw.

2. Ang pagpunta sa MINA sa ika-8 araw ay Sunnah, samantalang maaari siyang pumunta sa ARAFAH sa ika-9 na araw nang diretso.  Ngunit kinakailangan niyang magsagawa ng SA’Y pagkatapos ng TAWAF AL-IFADHAH. 

3. Kapag narating na niya ang ARAFAH, kinakailangan niyang tiyakin na siya ay nasa loob ng mga hangganan ng ARAFAH.

4. Sa ARAFAH, siya ay hindi hinihiling na magpunta sa JABAL AR-RAHMAH (Bundok ng Habag).  Bagkus, nararapat na siya ay nasa lugar na makatutulong sa kanyang ituon ang pansin  sa Du’a.
5. Dapat niyang lisanin ang ARAFAH patungong MUZDALIFA nang mapayapa, at humihingi ng kapatawaran katulad ng ipinag-utos (tingnan ang Al-Baqarah:199).

6. Kapag nakarating na sa MUZDALIFA, ang unang bagay na gagawin niya ay magdasal ng Maghreb at Isha.  Pagkatapos ay magpahinga upang maging handa para sa susunod na araw.

7. Kung ang isa ay matanda, mahina, babae o sinasamahan sila, sila ay pinapayagang lisanin ang MUZDALIFA pagkalipas ng hating-gabi (kapag ang buwan ay papalubog na).

8. Pagkatapos na makapagdasal ng Fajr (sa maagang oras nito), Sunnah na mag-Du’a at pagkatapos ay lisanin ang MUZDALIFA bago sumikat ang araw.

9. Maaari na siyang manguha ng mga batong maliliit sa kanyang daan  papuntang MINA, o kahit saan pa man.

10. Kapag babatuhin ang JAMARAT ang bilang na mga bato ay kinakailangang mahulog sa butas ng kono (hindi hinihiling na patamaan ang haligi).

11. Ang pagkakasunod-sunod ng mga gawain sa ika-10 araw ay Sunnah.  Kung hindi ito nagawa, katanggap-tanggap pa rin ito.

12. Sa panahon ng TASHREEQ na mga araw, kinakailangan niyang manatili sa MINA.

13. Ang pagbato sa JAMARAT sa panahon ng TASHREEQ na mga araw:

a. Kinakailangang pagkatapos lumampas ang araw sa kaituktukan nito.

b. Sa panahong ito, dapat siyang mag-TAKBEER sa bawat batong ipupukol.

k. Pagkatapos batuhin ang maliit na (unang) JAMRA, Sunnah ang mag-Du’a pagkatapos bumato sa dakong kaliwa.  At ganoon din ang gagawin sa Katamtamang Laki na (pangalawang) JAMRA.

14.Kinakailangan niyang mag-TAWAF AL-WADA’ (Pamamaalam) nang huling-huli bago lumisan.

15.Kung kanyang nilayon at isinagawa ang TAWAF AL-IFADHAH sa bandang huli (ang TAWAF AL-WADA’ ay kasali na dito).

16.Kung siya (babae) ay dinatnan na ng kanyang buwanang-dalaw (regla) pagkatapos magsagawa ng TAWAF AL-IFADHAH, siya ay pinapayagang hindi na magsagawa ng TAWAF AL-WADA’ at maari na siyang umuwi. 

HADY – UDHHIYAH – AQEEQA

HADY: Ito ay ang iniaalay na hayop sa Haram (Makkah at Mina) sa mga sumusunod          na kalagayan:

1. HAJJ (Tamattu’ at Qiran na uri)

2. Nakaligtaang isagawa ang isang Wajib ng HAJJ.
3. Nagawa ang kabawalan sa IHRAM
(Ito ay WAJIB)

UDH’HIYAH: Ito ay ang iniaalay na hayop sa Araw ng Eid Al-adh’ha.








(Ito ay umalinsunod sa Sunnah)

AQEEQA: Ito ay ang iniaalay na hayop kung ang isa ay may bagong silang na anak.








(Ito ay umalinsunod sa Sunnah)

Mga Puna:     1.  Sunnah ang pagkain mula sa mga inialay na (isinakripisyong) hayop sa kalagayan ng HADY (hindi sa nakaligtaang WAJIB o nagawang kabawalan sa IHRAM), UDH-HIYAH at AQEEQA.

2. Maaaring makisali sa HADY (para sa HAJJ) at UDH-HIYAH sa isang kamelyo o baka sa isa sa pitong bahagi nito.

MGA URI NG HAYOP NA INIAALAY (ISINASAKRIPISYO)


KAMELYO
:
Pinakamagandang uri.  Dapat na 5 taong gulang na ito.


BAKA

:
Dapat na 2 taong gulang na ito.


TUPA

:
Dapat na 6 buwan na ito, 1 taon para sa mga kambing.

MGA KONDISYON PARA SA MGA INIAALAY NA HAYOP

1. Nasa hustong gulang.

2. Malaya sa anumang kapansanan (iisa ang mata, pilay, galisin, payat).

Mga Karagdagang Kaalaman tungkol sa AQEEQA:


1. Ang pag-aalay nito ay higit na mainam kaysa pamimigay ng halaga nito bilang kawanggawa.

2. Kung ang isinilang ay batang lalaki, dapat siyang mag-alay ng dalawang tupa, at kung hindi makayanan, maari din ang isa. At kung batang babae, sapat na isa lamang.

3. Itinatagubilin ang pag-aalay sa ika-pitong araw pagkatapos ng pagkakasilang ng bata (sa araw na yaon, higit na mainam na pangalanan ang sanggol at bigyan siya ng magandang pangalan).

4. Sa AQEEQA, hindi ipinapahintulot ang pagsali sa pagkatay sa kamelyo o baka.

ANG KASAL (Annikah)

قال الله عز وجل (و من آياته أن خلق لكم من أنفسكم أزواجاً لتسكنوا إليها و جعل بينكم مودةً و رحمةً إن في ذلك لآيات لقوم يتفكرون) (الروم 21)
Ang Allah ay nagsabi: “(At kabilang sa Kanyang mga Tanda ay ito, na nilikha Niya para sa inyo ang asawa mula sa inyo, nang mamuhay nawa kayo nang mapayapa sa kanila, at inilagay Niya ang pagmamahal at habag sa pagitan (ng mga puso) ninyo.  Katotohanan, dito ay ang mga Tanda para sa mga taong nag-iisip.)” [ARROUM:21]

و قال النبي عليه الصلاة و السلام (يا معشر الشباب من استطاع منكم الباءة فليتزوج فإنه أغض للبصر و أحصن للفرج و من لم يستطع فعليه بالصوم فإنه له و جاء) متفق عليه

Ang Propeta Muhammad (() ay nagsabi: [O mga binata, yaong sa inyo ay makapagtataguyod sa mga kahilingan ng buhay may asawa ay dapat mag-asawa, sapagkat pumipigil ito sa pagtitig (nang mahalay) at higit na nakapangangalaga sa mga mahahalay na bagay.  Subalit yaong mga walang kakayahan ay nararapat na mag-ayuno, sapagkat ito ay isang pamamaraan ng pagpigil  sa makamundong pagnanasa]. (Nai-ulat ni Al-Bukhari at Muslim)

ANG ILAN SA MGA KAHALAGAHAN NG KASAL (PAG-AASAWA)

1. Pagligtas sa lipi ng sangkatauhan, o pagpaparami ng sambayanang Muslim.

2. Pangangalaga mula sa mahahalay na bagay at pangangalunya.

3. Pagtatanggol sa babae sa pamamagitan ng lalaki, at pagtataguyod nito sa pamamagitan ng pagkukupkop at pagtutustus.

4. Pagpapahalaga sa mga lahi at dangal at pagbigkis ng pagkamag-anakan at mga mahal sa buhay.

5. Pagdadalisay sa mga ari at pagpapakasasa ng kaligayahan sa mga ipinahintulot ng Allah.

ANG KASUNDUAN SA KASAL

Mas mainam na umpisahan ito sa pamamagitan ng KHUTBA (talumpati), at ang pagbigkas dito “Innal-hamda lillahi nahmaduhu wa nas tainuh…” Pagkatapos ay ikakasal si ginoo.

MGA KONDISYON SA PAGKABISA NG KASAL

1. Matiyak ang bawat isa sa dalawang mag-aasawa (sa pamamagitan ng hudyat, pagtakda ng pangalan, paglalarawan, paghiwalay).

2. Pagsang-ayon ng dalawang mag-aasawa sa isa’t-isa.

3. Pagkakaroon ng WALI (tagapangalagang malapit na kamag-anak) ng babae, batay sa sinabi ng Propeta ( : « Walang kasal maliban kung sa pamamagitan ng Wali ». Isinalaysay ng limang mananalaysay.

4. Ang pagsasaksi sa kasunduan sa pamamagitan ng dalawang makatarungang saksi, batay sa Hadith na naiulat ni Jabir mula sa Sugo ( : “Walang kasal maliban kung sa pamamagitan ng Wali at dalawang saksi na makatarungan”.

IPINAGBABAWAL NA MGA KABABAIHAN SA KASAL

PERMANENTENG (PALAGIANG) KABAWALAN

A. PAGKAKAMAG-ANAKAN

1. Ina at Lola

2. Anak na Babae at Apong Babae

3. Kapatid

4. Pamangking babae at ang anak nito

5. Tiyahin (kapatid na babae ng ama at ina)

B. DAHILAN

1. Pagsumpa sa isa’t-isa (LI’AN).

2. Nakapagsusuan: [kapantay ng pagkakamag-anakan].

3. Asawa ng Ama (o ng Lolo)

   [pagkatapos ng kasunduan]

4. Asawa ng Anak (o ng Apong Lalaki) [pagkatapos ng kasunduan]

5. Ina ng Asawa (biyenan) o lola.
   [pagkatapos ng kasunduan]

6. Anak na Babae ng Asawa (o apo)
   [pagkatapos masipingan] 

PANSAMANTALANG KABAWALAN

1. Dalawang magkapatid na babaing sabay na pakakasalan

2. Mahigit sa apat na asawa

3. Takdang Panahon ng Paghihintay (pagkatapos ng paghihiwalay)

4. Mangangalunya

5. Babaing tatlong ulit na hiniwalayan

6. Isang babaing nasa kalagayan ng IHRAM

7. Isang di-mananampalatayang babae

8. Isang aliping babae

ANG AKLAT NG TALAQ (PAGHIHIWALAY)

AL-KHUL’ : Ang karapatan ng babae na ipawalang-bisa ang kanyang kasal.

قال الله عز و جل (فإن خفتم ألا يقيما حدود الله فلا جناح عليهما فيما افتدت به)

Ang Allah ay nagsabi: “Kung kayo ay nangangambang tunay na hindi nila (ang lalaki’t babae na mag-asawa) mapapanatili ang hangganan na ipinag-utos ng Allah, walang sisisihin sa kanilang dalawa kung siya (ang asawang babae) ay magbibigay ng isang bagay bilang pantubos para sa kanyang kalayaan.” [Al-Baqarah:229]

Tingnan din ang HADEETH BLG. 914 sa Bulugh Al-Maram.

Itinakda ng Allah ang buhay may-asawa na may pagmamahal at habag.  Ngunit kapag umabot na sa saradong daan, kung gayon ay maaaring hilingin ng asawang babae ang KHUL’ at tubusin ang kanyang sarili mula sa kanyang asawa.  Maliban kung hindi ito kinakailangan. samakatuwid, ito ay hindi kanais-nais.

AT-TALAQ (ANG PAGHIHIWALAY)

قال الله عز و جل (الطلاق مرتان فإمساك بمعروف أو تسريح بإحسان) 

Ang Allah ay nagsabi: “Ang pakikipaghiwalay ay ipinapahintulot lamang ng dalawang ulit.  Kung kaya’t nararapat na panatilihin ang pagsasama ng may katarungan, o hiwalayan nang mahusay. [Al-Baqarah:229] 

KAHULUGAN NG AT-TALAQ:

Sa palawikaang pananaw: Palayain.  Magpalaya.

Sa panghukumang pananaw: 
Palayain ang babae mula sa buklod ng kasal.

ANG ALITUNTUNIN NG AT-TALAQ


Sa pangkalahatan, ito ay kamuhi-muhi sa Allah.  Ngunit sa ilang pagkakataon, ito ang tanging kasagutan o solusyon.

KAILAN MAKIKIPAGHIWALAY


Kapag ang asawang babae ay napadalisay, bago magkaroon ng pakikipagtalik sa kanya (asawang babae).  Kung hindi, ito ay HARAM.

SINO ANG MAAARING MAKIPAGHIWALAY

Ang tumpak na pasiya, napagtanto na ang asawang lalaki ang siyang magpapahalaga nito.

SUNNAH TALAQ
             laban sa 
          BID’A TALAQ 

	Sa Panahon

Kapag ang asawang babae ay dalisay at bago ang pakikipagtalik.
	Kapag ang asawang babae ay dinatnan ng buwanang dalaw (o pagdurugo sanhi ng panganganak), o kapag napadalisay pagkatapos ng isang pakikipagtalik.

	Sa Bilang

Hiwalayan siya ng isang beses.
	Hiwalayan siya nang maraming ulit (tatlong ulit para sa malayang lalaki at dalawang ulit para sa lalaking alipin).



    <<HALAL>>



    <<HARAM>>

MGA KONDISYON SA PAGKUHA MULI SA ASAWANG BABAE (RAJ’A)

1. Ang pakikipaghiwalay ay nararapat na hindi hihigit sa hangganang bilang (3x).

2. Sa panahon ng IDDAH (panahon ng paghihintay).

3. Ang hiniwalayang babae ay ganap na nasipingan.

4. Ang paghiwalay ay hindi sa pamamagitan ng bayaran.

5. Nararapat na ito ay tunay na NIKAH (kasal).

6. Nararapat na hindi ito nakondisyunan (walang pasubali).

Pangkalahatang Puna:

1. Magkapareho rin (sa bisa) kung seryosong ipapahayag ang pakikipaghiwalay o dili kaya ay pabiro.

2. Ang pakikipaghiwalay ay kinakailangang ipahayag o isulat.

3. Maaaring gawing kondisyonal (o may pasubali) ang pakikipaghiwalay.

4. Sa panahon ng IDDAH, ang kasal ay may bisa pa rin.

5. Kapag kinukuha muli ang asawang babae, kanais-nais na magkaroon ng saksi dito.

ANG PAGBEBENTA:

Sinabi ng Allah: ( وأحل الله البيع وحرم الربا )
{At ipinahintulot ng Allah ang pagbebenta at Kanyang ipinagbawal ang Riba’ (pagpapatubo)}.  Al-Baqarah: 257

Nai-ulat mula kay Rafa-a bin Raafi’ – kalugdan nawa siya ng Allah – Katotohanan, tinanong ang Propeta ( (ng ganito): “Ano ang pinaka-mabuting hanapbuhay? Sinabi niya (: “Ang gawa ng tao sa pamamagitan ng kanyang kamay, at lahat ng mabuting pagbebenta.

Isinalaysay ni Al-Bazzar, at nirepaso ni Al-Hakim.

ANG PAGPAPAKAHULUGAN NG PAGBEBENTA:

Sa palawikaang pananaw: ang pagbigay ng isang bagay at pagtanggap ng ibang bagay.

Sa panghukumang pananaw: ang pagpapalit ng kayamanan sa isang kayamanan sa layuning magmay-ari.

ANG PANGGRAMATIKANG KAANYUAN NG PAGBEBENTA:

1-Salita

2-Gawa

3-Salita at Gawa

ANG MGA KONDISYON NG PAGBEBENTA:

1-Ang kaluguran ng magkabilang panig na nagbebentahan.

2-Na ang bawat isa sa dalawang nagkakasundo ay may sapat na kalayaang kumilos.

3-Na ang bawat isa sa kanilang dalawa ay nagmamay-ari sa pinagkakasunduang bagay.

4-Na ang ipinagbibiling bagay ay kabilang sa mga ipinahihintulot na pakikinabangan.

5-Na ang ipinagbibiling bagay ay maaring iharap.

6-Mapagtanto ang presyo at ang bagay na pinepresyuhan.

ANG MGA IPINAGBABAWAL NA PAGBEBENTA:

1-Ang pagbebenta sa ibenibenta ng kanyang kapatid.

2-Ang dalawang pagbebenta sa iisang bentahan.

3-Ang pagdadagdag ng halaga nang walang layuning bumili.

4-Ang pagsalubong sa mga pangkat ng mga nangangabayo (o mga paninda) bago sila nakapasok sa mga palingke.

5-Ang pagbebenta ng mga sinusukat na bagay o tinitimbang bago mapasakamay ito.

6-Na ibenta ang isang kasangkapan sa isang tao sa halagang hindi cash (may takdang panahon), pagkatapos ay kanyang bibilhin ito sa kanya ng halagang cash na mas maliit ang halaga kaysa tinakdaang halaga na hindi cash.

7-Ang pagbebenta, pagkatapos ng pangalawang Adhan sa araw ng Biyernes.

8-Ang pagbebenta ng taga-lunsod sa taga-bario.

Isinalin sa Tagalog ni: Muhammad Taha Ali

